Jawabin Ranar Tunawa Da Samun ‘Yanci: Amirka da Nijeriya
Na Samun Ci Gaban Harkokin Kasuwanci Tare
Kamar Yadda Aka Bayyana A Abuja
Ranar 4 ga Watan Yuli Za A Kuma Bayyana a Lagos Ranar 5 ga
Watan Yuli

Mai Girma Ambassador Martin, Babban Sakatare kuma wakilin Ministan
Harkokin Kasashen Waje;

Manyan baKi, maza da mata;

Abokaina, takwarori, aminai da wadanda suka dauki dawainiyar taron, ina godiya
bisa ga girmamawar da aka yi ma na, don taimaka ma na, wajen cin bikin shekaru
236 na Samun ‘Yancin Kasar Amirka. Duk da sai da muka yi shekaru biyar, muna
lallashin Kasar Ingila da ta biya ma na bukata, jama’ar Amirka, bisa al’ada, sun
tsayar da ranar 4 ga watan Yulin 1776, har ya zuwa yau, don zama ranar da aka
haifi Kasarmu.

A matsayinmu, na jama’ar Kasar Amirka, muna alfahari da irin rawar da Kasarmu
ke takawa, a fagen duniya. Amma, ra’ayin wadansu ya sha bamban. Masanin
Harkokin Tahiri, dan Kasar Ingila, Arnold Toynbee, ya bayyana cewa, “Kasar
Amika, tamkar wani durwan kare ne, a cikin daki. A kodayaushe ya kada
wutsiyarsa, sai ta fyadi kujera.” Dan uwan Toynbee, mashahurin dan kishin Kasar
nan, Winston Churchill, bai goyi bayan haka ba, inda ya nuna cewa, “da wuya
jama’ar Kasar Amirka su yi ba daidai ba, musamman idan har suka cirza.”

Ni a gare ni, na fi yarda da farkon maganar Mista Churchill. Yayin kuma da muke
murnar zagayowar cikar shekarar ‘yancin Kasar ta mu, ya kamata mu lura da
muhimman takardunmu na tarihi, da shi kansa ‘Mulkin Kan da muka samu,
wadanda ke dauke da wadansu sassan Kwararan dalilin harkokin siyasar Kasar ta
Amirka, da kuma wadanda suka yi fassara ga “manya da muhimman kalmomin
tarihin Kasar Amirka” kamar haka:

“Mun rike gaskiya ta zamar ma na hujjar cewa, an halicci duka wani mahaluki ne
daidai da dan uwansa, kuma Mabhaliccinsu ya ba su baiwa daya, dake Kunshe da
‘yancin da ba shi da rauni, da kume ke nunin cewa, a cikin Rayuwa da Walwala,
akwai Damar Faranta Zukata.”

Da dama, sun fassara wadannan kalmomi da Thomas Jefferson ya rubuta, a

matsayin wata babbar fassara ga ‘yancin dan adam, haka kuma ga tabbatar da
adalci. A yau kuma, ina so ne, in mayar da hanlaki ka bangare na uku, na cin

gashin ‘yancin kowane mahaluki, watau “damar faranta zukata.” Jama’a sun yi ta
muhawara game da ma’anar “damar faranta zukata,” amma, kadan ne, suka
musanta fassarar Thomas Jefferson, wadda ta yi matuKar ingiza Masanin Fasfala
nan, na Kasar Turai, John Locke, wanda ya wallafa Kasidar “rayuwa da walwala da
samun daula”, da ya Kara ma ta fassara da cewa, “zumunci na musamman’, wata
dangantaka, mai fadi, da ta bayar da fassarar bukatar dan adam da kuma burinsa,
amma kuma, a taKaice ta na nufin burin tara dukiyar da aka samu da gumi.

Kuma, a matsayinmu, na jama’ar Kasar Amirka, mun rungumi wannan aKidar.
Hasali ma, shugabanmu, na farko, George Washington, ya bayyan cewa: “Dukan
jama’ar da kasuwanci ya dauke wa hankali, wadanda kuma ke dumfarar shan
romonsa, to, da wuya ba za su ci moriyarsa ba.”

Ina tsammani irin abinda ke faruwa da Nijeriya ke nan. Jama’ar Nijeriya na da
Kwazo da kuma tarihin fuskantar harkokin kasuwanci. A Arewaci, Daular Kasar
Kano na daya daga cikin manyan wuraren dake kan hanyoyin harkokin cinikayyar
Kasashen Yammacin Sahara, na daruruwan shekaru, haka daulolin Borno da
Katsina. Jama’a, daga dukan fadin duniya kan ziyarce su, don saye da sayar da
tufafi da fata da goro da kuma kayan rataye. A Kudanci kuma, daulolin Benin da
Oyo, na hada-hadar Karafa da Kasar Portugal, a Karni na 17. Kasa da kogunan
Nijeriya, na da albarkar noma, inda suke wadata abinci ga miliyoyin jama’a, wanda
a yau, Nijeriya na da da babban birani, kamar Lagos, wanda yana daya daga cikin
manyan biranen duniya, da ake gudanar da harkokin kasuwanci.

Ina tsammani, ban yi kuskure ba, idan har na sanya wa wannan taron, na yammacin
yau, laKabin: “Amirka da Nijeriya Na Samun Ci Gaban Harkokin Kasuwanci
Tare.” Dukan Kasashen na Nijeriya da Amirka, sun fi kowa sanin muhimmancin
harkokin kasuwanci, kuma Kasashen na mu, sun kafa wani KwakKwaran harsashen
harkokin Cinikin dake ba su galaba. Nijeriya dai, ita ce babbar abokiyar harkokin
kasuwancinmu, a Yammacin Saharar Afrika, inda take sayar wa da Kasar Amirka
da kayayyaki, fiye da duk wata Kasa. A bangaren Kasar Amirka kuma, muna da
bukatar Kara yawan kayayyakin da muke saya a Nijeriya. Ta hannun Shirin Sayo
Kayayyaki daga Kasashen Waje, na Shugaba Obama, muna fata za mu rubanya
daukacin sayar da kayayyakinmu, a nan, nan da 2015. Wannan KwakKwaran
kasuwancin dake tsakaninmu, na amfanar dukan Kasashen, wanda jimlarsa ta yi
tashin gwauron zabon da ya kai lunki har sau hudu, watau kashi 467 na gidan 100,
daga 2001 zuwa 2011.

Kuma za mu ci gaba da Kara yawan, amma, muna sane da cewa, akwai abubuwan
da suka kamaci mu yi, wajen inganta yanayin harkokin cinikin da kuma zuba

jarurruka, a Nijeriya. Shugaba Obama ya ce, “harkokin ci gaba, sun danganci
kyakkyawan shugabanci,” kuma Nijeriya za ta ci gaba da janyo hankulan masu
zuba jarurruka, a cikin gida, da kuma waje, muddin ta inganta yin biyayya ga
dokoki. Idan har ana mutunta harkokin yarjejeniyar ayyukan kwangila da tabbatar
da nuna gaskiya da bayyana yadda ake kashe kudaden jama’a, to, kamfanonin
Nijeriya da na Kasashen waje, na iya gasa, ta kowane fanni, kuma duka Nijeriya ce
za ta amfana.

Cin hanci da rashawa, na daga cikin abubuwan dake tauye zuba jarurruka, amma,
na yi imanin, shugabannin Hukumar Yaki da Gurgunta Harkokin Tattalin Arziki
da Laifukan da Suka Shafi Kudade, da kuma sauran hukumomi, za su kasance da
amfani, wajen bincikowa da kuma gurfanar da masu aikata laifukan zamba, don
haka wannan zai Karfafa wa masu zuba jarurruka, damar gudanar da harkokin
kasuwanci, a Nijeriya. Haka kuma, KoKarin jama’a, na da muhimmanci, wajen
magance cin hanci da rashawa, da kuma zama tunanin Kasa, da dora alhakin
fayyace irin yadda ake kashe kudaden jama’a, a wuyan zababbu.

Wata kuma mummunar katanga ga ci gaban harkokin tattalin arzikin, a yau, ita ce
rashin zaman lafiya. Jama’ar Nijeriya na da bukatar ingantattun rundunonin tsaron
da za su Kalubalanci ta’addanci, kazalika da gudanar da tarurrukan wayar da kan
jama’a, don ceto tattalin arziki. A bisa ga haka, muna farin cikin ganin wakilan
rundunonin tsaron, tare da mu, a wannan dare. Muna kuma mutunta irin dangantar
dake tsakaninmu, da hangen nesan Kara hada hannu da ku. Asali ma,
dangantakarmu da Nijeriya, na habaka, a fannin dabarun harkokin tsaron Kasa,
wanda shine cibiyar taronmu na Hukumar Hadin Gwiwa, a watan jiya, amma, har
mun tantauna game wani muhimmin batu, a taron, game da irin yadda tattalin
arzikin zai daidaitu, da janyo hankalin zuba jarurruka da kuma yadda za su tafe tare
da harkokin zaman lafiya.

Kuma masu zuba jarurruka, daga Kasar Amirka, sun zura idanu. Suna hangen
Nijeriya, da zama wata muhimmiyar da za su dade suna zuba jarurruka, kuma,
gwamnatinmu, da kuma ofishin jakadancinmu, za su ci gaba da hada hannu da
takwarorinmu na Nijeriya, wajen magance manyan Kalubalan da Kasar ke fuskanta,
da kuma inganta damar zuba jarurrukan jama’ar Kasashe Amirka da kuma Nijeriya.
Kamar yadda muke has ashen zuwan shekara ta 237, a matsayin ‘yantattar Kasa, da
kuma shekaru 52 da muka fara hulda da Nijeriya, za mu iya KoKarinmu, na dara
gina danKon zumuncin harkokin ciniki, da hada hannu da abokanmu, na Nijeriya,
na ganin Kasar ta Kara janyo hankulan masu zuba jarurruka, daga Kasar Amirka.

Kafin in Kare jawabin, a daren yau, bari in miKa gagarumar godiya ta ga
ma’aikatan Ofishin Jakadancin Kasar Amirka, ciki har da titibirinsu da kuma

daliban ci rani, wadanda suka yi aiki, tuKuru, na ganin nasarar wannan taron, ciki
har da aiki wurjanjan, na fiye da kwanaki biyu da suka yi, da kuma Kawata dan
sararin wannan gidan.

Da wannan kuma zan gayyace ku, da ku Kyara tambulolinku, domin fatan alheri ga
zumuncin Amirka da Nijeriya, nan gaba....Allah ya Kara wa Amirka tsawon
kwana!

Na gode Kwarai da gaske.



